
Treoirlínte maidir le híomhánna de leanaí 
agus dhaoine óga a thógáil agus a úsáid san 
earnáil ealaíon

Réamhrá 

Is í an Chomhairle Ealaíon, i gcomhar le hearnáil na n-ealaíon agus le Feidhmeannacht 

na Seirbhísí Sláinte (FSS) (Lucht Faisnéise agus Comhairle) a thiomsaigh na treoirlínte 

seo. Ba mhaith linn aitheantas speisialta a thabhairt d’obair Common Ground agus 

na bhfísealaíontóirí gaolmhara agus d’obair an ghrianghrafadóra, Derek Speirs. Ba 

mhaith linn buíochas a ghabháil freisin leis na leanaí agus na daoine óga a thug cead a 

n-íomhánna a úsáid sna treoirlínte. Is í príomhaidhm na dtreoirlínte ná tacaíocht agus 

treoir a thabhairt d’eagraíochtaí ealaíon agus d’ealaíontóirí atá ag obair mar chleachtóirí, 

éascaitheoirí nó theagascóirí ealaíon agus iad ag déanamh, ag taifeadadh nó ag baint 

úsáide as íomhánna de leanaí agus dhaoine óga. Ba chóir iad a léamh i dteannta: 

•	 Treoirlínte um Chosaint agus Leas Páistí agus Daoine Óga in Earnáil na nEalaíon  

(http://www.artscouncil.ie/Publications/ChildGuidelinesEnglish.pdf)

•	 Ár nDualgas Cúraim (www.dohc.ie/publications/our_duty_to_care.html) agus 

•	 Children First, National Guidelines for the Protection and Welfare of Children  

(www.dohc.ie/publications/children_first.html)

•	 An tAcht um Chosaint Sonraí 1998 / 2003  

(http://www.dataprotection.ie/documents/forms/NewAGuideForDataControllers.pdf). 

Bíonn ról tábhachtach ag an úsáid a bhaintear as íomhánna i gcuid mhaith gnéithe den 

obair a dhéantar le leanaí agus daoine óga. Is féidir íomhánna i go leor formáidí a úsáid 

chun gníomhaíochtaí agus eispéiris a thaifeadadh, a dhoiciméadú, a léiriú, a chothú agus 

a cheiliúradh. Mar gheall ar theicneolaíocht atá ag fáil níos inrochtana agus níos éagsúla 

i gcónaí tá níos mó íomhánna á dtaifeadadh, á roinnt, á scaipeadh agus á bhfógairt go 

forleathan anois ná mar a bhí riamh cheana agus níl aon amhras faoi ach go leanfaidh an 

cleachtas sin agus go ndéanfar é a fhorbairt níos mó.

An comhthéacs dlíthiúil

Lasmuigh de na forálacha atá sna hAchtanna um Gháinneáil ar Leanaí agus 

Pornagrafaíocht 1988/2004, ina bhfuil forálacha sonracha maidir le dúshaothrú leanaí, 

níl aon srian dlíthiúil sonrach ar dhuine ar bith grianghraif a thógáil ná ábhar físe a 

thaifeadadh le leanaí agus daoine óga. Tá grianghraif agus íomhánna físe rangaithe 

mar shonraí pearsanta faoi théarmaí na nAchtanna um Chosaint Sonraí 1998/2003. 

Is é an sainmhíniú a thugtar ar shonraí pearsanta ná sonraí a bhaineann le duine beo ar 

féidir é nó í a aithint ó na sonraí nó ó na sonraí in éineacht le faisnéis eile atá i seilbh an 

rialaitheora sonraí. Ní mór iad a fháil ar shlí réasúnta, a bheith cruinn, coinnithe cothrom 

le dáta, agus gan iad a a choinneáil agus a úsáid ach chun cuspóir dlíthiúil sainithe amháin 

nó níos mó.

Ceart chun príobháideachta

Tá ceart chun príobháideachta ag leanaí agus daoine óga, chomh maith le daoine fásta, 

agus mar sin ba chóir toiliú a iarraidh maidir le sonraí pearsanta a úsáid, íomhánna san 

áireamh. I gcás leanaí (suas go dtí 18 mbliana d’aois) ba chóir toiliú tuismitheora a iarraidh 

agus faisnéis a thabhairt maidir le conas agus cad chuige a dhéanfar na híomhánna 

a úsáid. 

Comhthéacs Leas an Linbh

Ullmhaíodh na treoirlínte seo chun faisnéis a sholáthar maidir le dea-chleachtas in obair le 

leanaí agus daoine óga ina mbíonn a n-íomhánna á dtógáil, á n-úsáid agus á stóráil, agus 

in obair le leanaí agus daoine óga1 agus íomhánna á ndéanamh. Ar an drochuair tá an 

cheist d’íomhánna de leanaí agus dhaoine óga a dhéanamh, a thaispeáint agus a stóráil 

tar éis éirí níos conspóidí le blianta beaga anuas agus tá imní á cur in iúl ag tuismitheoirí2 

agus ag daoine eile faoi shábháilteacht agus leas leanaí. San áireamh ar na cúiseanna 

imní seo tá: aitheantas a chosaint, dúshaothrú leanaí agus daoine óga a chosc, deimhin 

1. Faoi dhlí na hÉireann sainmhínítear ‘leanbh’ mar dhuine ar bith atá faoi bhun 18 mbliana d’aois nach bhfuil nó nach 
raibh pósta.  Chun críocha an doiciméid seo, baintear úsáid as an téarma ‘leanaí agus daoine óga’ chun na difríochtaí in 
aois agus i bhféin-aitheantas a léiriú laistigh den sainmhíniú leathan seo.

2. Tuismitheoir(í), príomhchúramóir(í) agus daoine fásta freagracha de réir mar is cuí.

Barnstorm Theatre Company. Grianghraf: Derek Speirs

a dhéanamh de nach ndéantar mídhílsiú agus láimhsiú míchuí ar íomhánna de leanaí 

nó de dhaoine óga agus deimhin a dhéanamh de go dtugtar aird ar chearta leanaí chun 

na príobháideachta agus na dínite. Táthar tar éis treoirlínte ar dhea-chleachtas a chur le 

chéile le cabhrú le heagraíochtaí ealaíon, ealaíontóirí agus cleachtóirí ealaíne chun leas 

a bhaint as íomhánna i mbealaí a thugann aird ar phríobháideacht agus nach nochtann 

leanaí nó daoine óga do riosca nach gá.

Tá dualgas cúraim ar dhaoine fásta a oibríonn le leanaí agus daoine óga, cibé i gcáil íoctha 

nó dheonach, a chinntiú nach gcuirtear leanaí nó daoine óga i mbaol, lena n-áirítear 

dúshaothrú, náire nó anacair. Breathnaítear air freisin mar dhea-chleachtas ó thaobh 

cúrsaí cosanta leanaí a chinntiú go nglactar bearta chun leanaí agus daoine óga a chosaint 

ó mhí-úsáid íomhánna agus nach gcuirtear faisnéis phearsanta mar aitheantas agus áit 

chónaithe ar fáil go poiblí gan fhios a bheith acu faoi agus a dtoiliú feasach a bheith 

faighte roimh ré.

Rannpháirtíocht leanaí agus daoine óga

Ar an láimh eile, tá feasacht níos mó ann maidir le cearta leanaí agus daoine óga chun 

páirt iomlán a ghlacadh i saol sóisialta agus cultúrtha na sochaí ina bhfuil cónaí orthu agus 

leis an tábhacht a bhaineann le rannpháirtíocht dá leithéid a chur chun cinn. Is bealach 

amháin chun a rannpháirtíocht a léiriú iad íomhánna de leanaí agus dhaoine óga. Mar 

sin caithfear cothromaíocht a bhaint amach - caithfear an riachtanas cosanta a chur i 

gcothromaíocht leis an gceart chun páirt a ghlacadh. “The good reasons for protecting 

children against exploitation and subjugation do not justify depriving them of a right to 

conceptual autonomy which allows them to be seen and heard in their own right” (Jens 

Qvortrup, Studies in Modern Childhood, Society, Aging and Culture 2005). 

In iarracht an chothromaíocht seo a bhaint amach tá sé d’aidhm ag na treoirlínte seo 

soiléireacht a sholáthar maidir le cleachtas freagrach agus céimeanna a leagan amach 

ar féidir a ghlacadh lena chinntiú gurb é leas na leanaí agus na ndaoine óga an cúram 

is tábhachtaí. 

Comhthéacsanna agus Cuspóirí íomhánna

Is féidir íomhánna a dhéanamh i roinnt comhthéacsanna agus suíomhanna éagsúla - 

poiblí, príobháideacha agus leathphríobháideacha - agus le haghaidh raon cuspóirí a 

d’fhéadfadh na nithe seo a leanas a bheith san áireamh iontu:

•	 Eachtraí agus próisis oibre a dhoiciméadú agus a thaifeadadh nó a léiriú

•	 Saothar ealaíne – cruthaithe ag leanaí, daoine óga nó daoine fásta ina n-aonar 

nó le chéile

•	 Tuairisc a thabhairt do ghrúpa sainsuime ar nós meastóirí, gníomhaireachtaí 

cistiúcháin, urraitheoirí agus/nó an pobal i gcoitinne

•	 Obair phoiblíochta 

Poiblí  

Ní gá toiliú a fháil de ghnáth le haghaidh 

grianghraif nó íomhánna a tógáil i 

spásanna poiblí. Is é atá i gceist le spás 

poiblí ná spás a bhfuil teacht ag gach 

duine air i gcónaí nó an chuid is mó den 

am. Áirítear le spásanna poiblí sráideanna, 

páirceanna, an tuath, coillearnacha, nó 

tránna, mar shampla. 

Leathphoiblí

D’fhéadfaí breathnú ar limistéir 

siopadóireachta, amharclanna, agus 

áiseanna áineasa mar leathphoiblí sa 

mhéid is a bhaineann rialacha speisialta, 

coinníollacha nó srianta le rochtain a 

fháil orthu, úsáid a bhaint astu agus 

gnáthiompar iontu m.sh. íocaíocht, cód 

gléasta, teorainn aoise. Bíonn spásanna 

mar sin á mbainistiú ag eagraíocht de 

ghnáth agus d’fhéadfadh sí coinníollacha 

a chur i bhfeidhm maidir le rochtain a 

fháil orthu nó leas a bhaint astu, srianta 

ar íomhánna a thógáil nó a úsáid san 

áireamh. Ba chóir soiléiriú a iarraidh agus, 

nuair is gá, cead a fháil ón mbainistíocht, 

sula ndéantar obair i suíomhanna mar sin.

Príobháideach 

San áireamh ar spásanna príobháideacha 

bheadh tithe nó réadmhaoin 

phríobháideach eile, áit ar bith atá 

sannaithe do chuspóir ar leith nó 

do bhallraíocht ina bhfuil freagracht 

mhaoirseachta ar dhaoine fásta, ar nós 

scoileanna nó clóis scoile, clubanna óige nó 

ionaid nó stiúideonna ealaíon - bíonn cóid 

toilithe i gceist leo seo. Níl sé inghlactha 

grianghraif a thógáil de dhaoine aonair 

in áiteanna príobháideacha gan a dtoiliú 

a fháil roimh ré, ach amháin má tá call 

leis ar mhaithe le leas an phobail (.i. obair 

iriseoireachta).

Nóta maidir le tú féin a chur in aithne 

Moltar go mbeadh foirm aitheantais 

agat agus go mbeadh tú sásta míniú 

a thabhairt ar an obair atá á déanamh 

agat má tá tú ag obair in áiteanna poiblí 

nó príobháideacha, go háirithe áit a 

mbíonn íomhánna spontáineacha nó 

neamhbheartaithe á dtaifeadadh.

An bhfuil sé in aghaidh an dlí grianghraif a thógáil de leanaí?

Níl. Níl bac dlíthiúil ar bith ar íomhánna a thógáil de leanaí nó de dhaoine óga i 

suíomhanna poiblí. Sainmhínítear grianghraif nó íomhánna mar shonraí áfach, agus mar 

sin tagann siad laistigh de scóip na nAchtanna um Chosaint Sonraí 1998/2003.

Common Ground. Grianghraf: Derek Speirs

Common Ground. Grianghraf: Derek Speirs

• Níor chóir íomhánna taifeadta a 

dhéanamh, a choinneáil agus a úsáid 

ach amháin nuair atá cúis bhailí 

lena ndéanamh a bhaineann leis an 

ngníomhaíocht atá i gceist.

• Ba chóir taifeadadh íomhánna a 

mhaoirsiú díreach mar a dhéanfaí le 

gníomhaíocht ar bith eile.

• Ba chóir a chur in iúl do leanaí, do 

dhaoine óga agus dá dtuismitheoirí/

gcúramóirí roimh ré go dtógfar 

íomhánna agus cathain a dtógfar iad, 

agus ba chóir a dtoiliú a iarraidh chun 

na híomhánna a choimeád agus a úsáid. 

Tugtar toiliú eolasach air seo.

• Ba chóir leanaí, daoine óga agus 

tuismitheoirí a chur ar an eolas maidir le 

conas agus cá háit a úsáidfear a gcuid 

íomhánna.

• Níor chóir íomhánna a úsáid ach don 

chuspóir/do na cuspóirí réamhaontaithe.

• Níor chóir íomhánna a úsáid ach amháin 

sa chomhthéacs atá beartaithe dóibh 

agus níor chóir iad a úsáid lasmuigh den 

chomhthéacs sin.

• Go ginearálta níor chóir na leanaí a 

aithint, ach amháin nuair atáthar ag 

tabhairt aitheantas dóibh go poiblí 

(m.sh. dámhachtain, taibhléiriú, 

gnóthachtáil) dá bhfuil toiliú faighte.

• Chun críocha poiblíochta, is fearr 

grianghraif a thógáil de ghrúpaí seachas 

de dhuine aonair.

• Bí cinnte go bhfuil gach leanbh agus 

duine óg gléasta go cuí.

• Bí cinnte nach gcuireann na híomhánna 

náire, anacair ná suaitheadh ar na leanaí 

ná nach gcuidíonn siad chun é sin a 

dhéanamh. 

• Úsáid íomhánna a léiríonn éagsúlacht 

na leanaí agus na ndaoine óga atá 

rannpháirteach in aon ghníomhaíocht 

nó in aon suíomh faoi leith.

• Ná húsáid íomhánna de leanaí nó de 

dhaoine óga a fheictear mar dhaoine 

soghonta nó a dteastódh cosaint 

aitheantais uathu.3

• Is féidir cead a iarraidh chun íomhánna 

de leanaí agus de dhaoine óga a thógáil 

agus a úsáid mar chuid dá bpróiseas 

cláraithe ar ghníomhaíocht, chlár nó 

imeacht.

• Níor chóir go mbeadh teorainn le 

rannpháirtíocht na leanaí nó na ndaoine 

óga i ngníomhaíochtaí de bharr toiliú a 

dhiúltú.

• Sa chás go gcoinnítear íomhánna le 

haghaidh úsáide amach anseo ba 

chóir ainmneacha, dátaí ábhartha agus 

faisnéis chomhthéacsúil eile a stóráil 

in éineacht leo chomh maith le toiliú 

sínithe le haghaidh a n-úsáide.

• Ba cheart íomhánna a stóráil go 

cúramach, le toiliú ceangailte leo nó 

crostagartha dóibh.

• Níor chóir íomhánna a thabhairt do 

thríú páirtithe lena n-úsáid ach amháin 

má aontaíodh a leithéid mar chuid den 

phróiseas toilithe.

3. Ba chóir na cúinsí ina bhféadfaí leanbh nó duine óg a mheas mar dhuine soghonta a phlé le tuismitheoirí nó cúramóirí.

Cad a ghlactar leis mar dhea-chleachtas?

Cad is ‘toiliú eolasach’ ann?

Is é atá i gceist le toiliú eolasach ná próiseas ina gcuirtear tuismitheoirí ar an eolas agus 

ina n-iarrtar cead nó aontú uathu sula dtógtar grianghraif nó sula dtaifeadtar íomhánna. 

Ba chóir a chur in iúl do dhaoine aonair céard é/iad cuspóir(í) an íomhá agus a dtoiliú 

a iarraidh. Áit ar féidir íomhánna a úsáid do roinnt cuspóirí éagsúla (m.sh. doiciméadú, 

cur chun cinn nó ceiliúradh), ba chóir toiliú a fháil le haghaidh gach cuspóir agus/nó 

suíomh éagsúil (m.sh. tuarascálacha, na meáin phoiblí, nó suíomhanna gréasáin). Toisc go 

sainmhínítear ‘leanbh’ mar dhuine ar bith atá faoi bhun 18 mbliana d’aois, caithfear toiliú 

na dtuismitheoirí a fháil chomh maith.

Chomh maith leis sin ba chóir aon fhaisnéis eile a thabhairt dóibh atá riachtanach chun 

cothroime agus trédhearcacht a chinntiú. Mar shampla, ba chóir a chur in iúl do dhaoine 

aonair má táthar chun an íomhá a thabhairt nó a chur ar fáil do thríú páirtí, úsáid a bhaint 

aisti chun críocha margaíochta nó í a chur ar taispeáint ar an Idirlíon. Ba chóir dó seo a 

bheith mínithe go soiléir mar chuid de phróiseas an toilithe eolasaigh. Mura ndéantar a 

leithéid, nó má dhiúltaítear toiliú a thabhairt, níor chóir íomhánna a thabhairt do thríú 

páirtithe ná úsáid ar bith nár aontaíodh roimh ré a bhaint astu. Cuimsíonn toiliú eolasach 

an deis a thabhairt rogha an diúltaithe a ghlacadh más mian le duine é sin a dhéanamh.

Cad faoi íomhánna spontáineacha nó nach raibh beartaithe?

Aithnítear go dtógfar grianghraif spontáineacha nó nach bhfuil beartaithe ar ócáidí áirithe, 

gan a leithéid a bheith curtha in iúl do na daoine atá i gceist ná toiliú a bheith faighte 

roimh ré. Agus fáil níos mó ar na meáin taifeadta digitigh anois tá an scéal seo ag éirí níos 

coitianta. Má tharlaíonn sé seo laistigh de chomhthéacs ghníomhaireacht ealaíon, ba chóir 

cuspóir an ghrianghraif a chur in iúl don rannpháirtí/do na rannpháirtithe láithreach agus 

toiliú a iarraidh uathu. Má dhiúltaítear toiliú a thabhairt, níor chóir an íomhá a fhoilsiú. Má 

fhaightear toiliú ba chóir é a thaifeadadh ar fhoirm toilithe, agus dáta agus síniú a chur léi.

An féidir toiliú a fháil go cúlghabhálach riamh?

I gcúinsí áirithe d’fhéadfadh gá a bheith ann toiliú a fháil go cúlghabhálach, mar shampla 

áit a dtógtar grianghraif de ghrúpaí, ach nach gcoinnítear ach roinnt íomhánna roghnaithe 

le húsáid amach anseo nó áit a mbaintear úsáid as íomhánna le haghaidh cuspóirí difriúla 

ón gcuspóir a bhí beartaithe dóibh. I gcásanna nach bhfuil sé praiticiúil toiliú a fháil roimh 

ré m.sh. ag ócáid phoiblí, áit nach bhféadfadh aithne a bheith ar na rannpháirtithe roimh 

ré, ba chóir toiliú a fháil chun na híomhánna a úsáid níos déanaí. Ba chóir an próiseas 

céanna is a léiríodh thuas do thoiliú eolasach a leanúint agus a thabhairt faoi deara.

Treoirlínte maidir le híomhánna a thógann leanaí agus daoine óga

I gcúinsí ina dtógann leanaí nó daoine óga grianghraif nó gearrthóga físe de leanaí nó de 

dhaoine óga eile, dá n-úsáid féin, ba chóir bunrialacha den chineál céanna a chomhaontú.

•	 Níor chóir íomhánna a thógáil ach amháin má na rannpháirtithe ar an eolas faoi 

agus má tá siad toilteanach go dtógfaí iad.

•	 Níor chóir aon íomhá a thógáil a d’fhéadfadh náire ná anacair a tharraingt 

ar aon duine.

•	 Tá dualgas cúraim ar fhoireann maoirseachta dul i gcoinne iompar míchuí ar bith.

Waterford Youth Arts. Grianghraf: Derek Speirs

Príobháideacht

Tá an phríobháideacht faoi chosaint mar 

cheart pearsanta i gCoinbhinsiún na hEorpa 

um Chearta an Duine, atá corpraithe i 

ndlí na hÉireann. Níl aon cheart sainráite 

chun príobháideachta faoi Bhunreacht 

na hÉireann ach is iomaí cás inar sheas 

na cúirteanna le ceart bunreachtúil duine 

chun príobháideachta. Tá feidhm ag 

príobháideacht maidir le saol teaghlaigh, 

baile, agus comhfhreagras.

Ba chóir íogaireacht agus discréid a léiriú 

i gcónaí ag obair le leanaí nó daoine 

fásta i dtaobh saincheisteanna pearsanta, 

mar shampla, leochaileacht, dobrón nó 

suaitheadh. Agus a leithéid d’fhaisnéis á 

foilsiú, ba chóir mothúcháin na ndaoine atá 

i gceist a chur san áireamh.

Deir Cód Cleachtais Chomhairle Preasa na 

hÉireann cur chóir aird ar leith a thabhairt 

ar leochaileacht leanaí, agus a n-aoiseanna, 

íogaireacht an ábhair, agus na cúinsí leasa 

poiblí, más ann dóibh, san áireamh. Do 

chóir go mbeadh leanaí agus daoine óga 

in ann a n-am ar scoil a chríochnú gan aon 

chur isteach neamhriachtanach. Níor chóir 

go núsáidfí cáil, gáir, ná stádas tuismitheora 

ná caomhnóra mar an t-aon chúis le sonraí 

a fhoilsiú maidir le saol pearsanta linbh.

Tá daoine poiblí i dteideal príobháideachta 

chomh maith. Áit a bhfuil duine in oifig 

phoiblí ag plé le gnóthaí poiblí, ag leanúint 

gairm bheatha phoiblí, nó áit go bhfuil sé/

sí tar éis poiblíocht a iarraidh nó a fháil 

dá g(h)níomhaíochtaí, is féidir faisnéis 

phríobháideach réasúnta ar nós ainm, 

gníomhaíocht ábhartha nó sonraí eile 

a úsáid.

Cosaint Sonraí

Is é atá i gceist le cosaint sonraí 

ná an bealach ina ndéantar cearta 

príobháideachta daoine a chosaint 

maidir le sonraí pearsanta a phróiseáil. 

Bíonn na cearta seo i gceist áit a bhfuil 

an fhaisnéis á coinneáil ar ríomhaire nó i 

bhfoirm láimhe. Baineann na cearta seo le 

grianghrafadóireacht agus taifeadtaí físe 

nó fuaime chomh maith. (Féach: Bileog 

faisnéise A Guide to Your Rights  

www.dataprotection.ie) 

Cóipcheart

Luíonn úinéireacht an chóipchirt leis an 

ealaíontóir / grianghrafadóir (nó lena f(h)

ostóir). Níl íomhánna faoi úinéireacht na 

ndaoine a bhfuil a n-íomhánna taifeadta 

iontu. Má theastaíonn uait cead a fháil 

íomhánna a úsáid atá faoi úinéireacht 

grianghrafadóra nó gníomhaireachta 

caithfear cead úinéir an chóipchirt a fháil 

roimh ré.

Íomhánna de leanaí a fhoilsiú ar 

shuíomhanna gréasáin

Ní mór d’eagraíochtaí ealaíon beartas 

a fhorbairt maidir le leas a bhaint as 

íomhánna de leanaí ar a suíomhanna 

gréasáin. Is meán poiblí, inrochtana agus 

neamhrialaithe den chuid is mó é an 

tIdirlíon. Ba chóir é seo a chur san áireamh 

i gcinntí maidir le faisnéis, íomhánna san 

áireamh, a chur ar shuíomhanna gréasáin. 

Tugann grianghraif atá suite i gcomhthéacs 

ar leith (m.sh. ócáid ealaíon) in áit aitheanta 

roinnt mhaith faisnéise, trína bhféadfaí 

leanaí a aithint. Mar shampla, d’fhéadfaí 

leas a bhaint as íomhánna a bhfuil faisnéis 

phearsanta ina dteannta – ‘tá (ainm) ina 

bhall de (grúpa ealaíon áitiúil) agus ghlac 

sé/sí páirt in xxx le déanaí’ - chun tuilleadh 

a fhoghlaim faoi leanbh nó faoi dhaoine 

óg agus d’fhéadfaí an fhaisnéis seo a 

úsáid chun caidreamh a bhunú leo nó 

chun próiseas ‘grúmaeireachta’ a thosú le 

haghaidh mí-úsáide. 

Ní mór duit cinntí a dhéanamh maidir leis 

an gcineál íomhánna a thugann léiriú cuí ar 

d’eagraíocht agus ar a cuid gníomhaíochtaí 

agus deimhin a dhéanamh de go dtacaíonn 

na tuismitheoirí leis an mbeartas.

Nuair atá riosca á mheasúnú agat, is í an 

ghné is tábhachtaí ná an fhéidearthacht go 

mbainfí mí-úsáid as na híomhánna. Ba chóir 

duit na céimeanna seo a leanas a thógáil 

chun an fhéidearthacht maidir le mí-úsáid 

a laghdú:

•	 Ná úsáid ainmneacha na leanaí (céad 

ainm ná sloinne) i dteideal grianghraf. 

•	 Bain úsáid as foirm toilithe tuismitheora 

chun toiliú ó thuismitheoir a iarraidh 

agus a thaifeadadh chun íomhá dá 

leanbh a úsáid. Leis an fhoirm seo, 

deimhnítear go bhfuil a fhios ag 

tuismitheoirí go bhfuil íomhá dá leanbh 

á úsáid chun léiriú a thabhairt ar an 

eagraíocht nó ar an gníomhaíocht.

• Iarr cead ó na leanaí a n-íomhánna a 

úsáid. Deimhníonn sé seo go bhfuil siad 

ar an eolas faoin mbealach ina bhfuil a 

n-íomhá á úsáid chun léiriú a thabhairt 

ar an eagraíocht. 

• Bí cinnte go bhfuil na leanaí gléasta go 

cuí sna híomhánna a úsáideann tú chun 

an riosca de mhí-úsáid a laghdú. 

• Bíonn riosca mí-úsáide i bhfad níos 

mó ag baint le gníomhaíochtaí áirithe 

áfach. Tá sé níos fearr íomhánna a úsáid 

a léiríonn comhthéacs nó gníomhaíocht 

grúpa, seachas leanbh aonair.

• Smaoinigh ar aois na leanaí agus tú ag 

socrú cad atá feiliúnach.

• Cuir nós imeachta ar bun chun úsáid 

ábhar nó íomhánna míchuí a thuairisciú 

chun na rioscaí do leanaí agus dhaoine 

óga a laghdú (féach Bord Comhairle 

Idirlín na hÉireann www.iab.ie).

Gluais agus Sainmhínithe:

Leanaí 

Faoi dhlí na hÉireann déantar sainmhíniú ar 

‘leanbh’ mar dhuine ar bith atá faoi bhun 

18 mbliana d’aois nach bhfuil nó nach 

raibh pósta. Chun críocha an doiciméid 

seo, baintear úsáid as na téarmaí ‘leanaí 

agus daoine óga’ chun na difríochtaí in aois 

agus i bhféin-aitheantas a léiriú laistigh den 

sainmhíniú leathan seo.

Dualgas Cúraim 

Aithníonn dualgas cúraim an gaol atá idir 

beirt daoine (nó idir duine agus eagraíocht) 

agus bunaíonn sé oibleagáid chun cúram 

réasúnta a ghlacadh maidir le leasanna an 

duine eile, lena n-áirítear iad a chosaint ó 

dhochar ar bith. 

Staid Iontaobhais

Baineann staid iontaobhais le suíomh nó le 

háit ina gcuirtear duine amháin i bhfeighil 

duine eile i gcaidreamh leanúnach. Tugann 

staid iontaobhais le tuiscint go bhfuil méid 

áirithe cumhachta nó tionchar ag duine 

amháin thar dhuine eile (de bhua aoise, 

staide, eolais/faisnéise) agus nach bhfuil 

an caidreamh sin cothrom. D’fhéadfadh 

daoine i staid iontaobhais a bheith ina 

mbaill teaghlaigh, ina gcúramóirí, ina 

n-oibrithe deonacha nó ina bhfostaithe. 

Braitheann staid iontaobhais ar an 

gcaidreamh agus ar an méid údaráis, 

muiníne agus spleáchais atá i gceist ann. 

í gá go mbaineann sé le staid fhoirmiúil, 

tuarastal srl.

Faillí

Le bheith faoi dhliteanas d’fhaillí, ní mór do 

shraith comhpháirteanna a bheith i gceist - 

dualgas cúraim, sárú ar an dualgas cúraim 

sin, gur tharla dochar nó díobháil don 

chliaint a raibh an dualgas cúraim sin dlite 

dóibh, nasc fánach idir gníomh an duine a 

bhí freagrach as an dualgas cúraim agus an 

díobháil a rinneadh don duine a raibh an 

dualgas cúraim dlite dóibh. 

Riosca

Ciallaíonn riosca an fhéidearthacht de 

bheith i mbaol ó thaobh díobhála, gortaithe 

nó dainséir de. Is é atá i gceist le measúnú 

riosca ná méid an riosca féideartha a 

thomhas i gcoinne na dóchúlachta go 

dtarlódh sé. 

Leochaileacht

D’fhéadfaí dearcadh a bheith i leith leanaí, 

daoine óga nó daoine fásta mar dhaoine 

leochaileacha ar roinnt chúiseanna. 

San áireamh orthu seo tá drochshláinte 

nó míchumas, stádas mionlaigh, 

bochtaineacht, easpa dídine, dí-áitiú. 

D’fhéadfadh leanaí a bheith leochaileach 

de bhua aoise, nó mar gheall ar chúinsí 

áirithe ina saol - mí-úsáid, stádas mionlaigh, 

saincheisteanna caomhnóireachta.

(an leathanach thall) Waterford Youth arts. Grianghraf: Derek Speirs

leanaí agus dhaoine óga a thógáil 
agus a úsáid san earnáil ealaíon

